115 & L&+ = 5R3F

'\’ﬁ% AR AR EE

—_—

B

= =
g'\?

[ R3] Y $£20 6y 3 %

Pali-uni ganivalval

Ma-aq dau gabas a ganivalval a sia miminis-av tu bunun a mapakahau,

mopa patistuban dau sia tatini tu bunun a tanuduq, mudaan in dau ka metistu

tanuduq tu bunun, uu tu, tupa dau ka petistuban i tanuduq tu bunun a tu,
maqtu-ang saak minbaas i langat 1 ni-1 ang mataz. Ugna-un i mepataz ta
matistu ka ima, aminun a masqanan matu’tu ka tugnaz, uu tu mugna ang
nepa tupa tu miqumis ang saak, ni-1 ang mataz. Paaq pu-un geng-utun istaa
ka mumudan a, kankanun haan issia ta tu davaz, dikut haan talugan
masabaq, mopa manahip a tusasaus dau tu: I hii buu iang tuu ”
Kanaqtung in tusaus a tupa dau ka mepataz a tu: “Zaku ka mastaan
matamasaz i geng-utuk a bungu ka, ni-1 in a qineng-ut i bungu ka maqtu
bazbaz, samugq is babazbaz ang a bungu ka, sulan istaa ka bungu ki
ininggalidangan tu pan-e-an a, maldauk ang babazbaz, mopa sinulan in 1

ininggalidangan tu pan-e-an a, ni-i in babazbaz, tupa ka mepataz istaa ka tu

mataz in nepa ki, ni-1 in babazbaz; kusi-a-an istaa ki qulbu madamu, muskun

munkunbu haan danum; peskatudiip a mebungu ka min-uni ganivalval.
Paaq pu-un masamu ata mapatnu ki ganivalval i na mistaba ka ima, na

kislosan. Ma-aq is na mapatnu ki qanivalval a masamu pisansanun a

tanuduq mapatnu, maqtu kis piqutmu-un a ima mapatnu ki bintuqan. Ma-aq
a madangas sadu-an a meqedang; ma-aq a masinhav sadu-an a me-uni
iningqalidangan tu vuus; ma-aq a masanglav a me-uni ininsanglavan tu
vuus, paaq pu-un vevivevi sadu-an is qudanan, kapimopa ang lopa ko ka
melalangna ki issia madadengaz sintaqu tu masamu mapatnu ki ganivalval.
Mavia tu masamu mapatnu ki qanivalval 1? Tis-uni tu tinquz-a-un saduu ka
ganivalval un, sasuu tu mano-azdengaz sadu-an; sikopa ka minin-anak
minheza sadu-an un a tumamantuk a madadengaz tu masamu masalaqit
saduu, asa tu samasqing saduu, masamu katmang mapatnupatnu nai ta,
mopa mastaan nenka tu kapanuun saduu, uka sekaskopa nai ta.

Paaq pu-un ma-aq saam a Bununtuza ka masamu matusqung i
sikopakopa sadu-an tun, masamu amin magenan nai tun, asa ata tu lusqa
samasqing saduu, asa tu matunahip i1 diganin tu pino-azun a sikopakopa
sadu-an mita kun, maqtu ata pesnane-an ta siza ki asa-un mita ma-un, maqtu
amin pesna-ita siza ki na iskusia mita tu gemangsut, ma-aq is siza-un ta
nenka makusia ka ni-1 nenka mahau, manahip tismita kuzakuza, paaq pu-un

ma-aq ata ka bunun a asa tu lusqa manahip miqumis haan nastu ti.

